
ᐆᒧᖓ: ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  

ᐅᕙᙵᑦ: ᒍᓘᕆᔭ ᓵᖕ ᐊᒻᒪᓗ ᕕᒃᑑᕆᔭ ᐴᕆ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑭᒡᒐᖅᑐᑎᐅᔨᐅᖃᑎᒌᒃᑐᑦ, 

ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᑐᖅᑯᖅᓯᒪᔪᓂᒃ 

ᐱᔾᔪᑎᓕᒃ:  ᐅᓂᒃᑳᑦ 2021-2022 ᐊᕐᕌᒍᑕᒫᖅ ᑲᑎᒪᕕᒡᔪᐊᕐᓂᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᓕᕆᐊᖑᔪᓂᒃ  

ᐅᓪᓗᖓ: ᔫᓂ 6, 2022 

 

ᖁᕕᐊᓱᒃᐳᒍᑦ ᑐᓴᖅᑎᑦᑎᓂᕐᒥᒃ ᓄᑖᙳᕆᐊᖅᓯᒪᔪᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᓕᕆᐊᖑᔪᓂᒃ 

ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ, ᐃᓚᖃᖅᖢᑎᒃ ᓯᕗᓂᑦᑎᓐᓂ ᐸᕐᓇᒃᓯᒪᔪᓂᒃ. 

 

1. ᓄᑖᖅ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᑭᒡᒐᖅᑐᑎᐅᔨᐅᖃᑎᒌᒃᑐᓂᒃ 

ᕕᒃᑑᕆᔭ ᐴᕆ ᐃᓚᒋᔭᐅᓕᓚᐅᖅᑐᖅ ᐊᕐᕌᒍᒋᔭᑦᑎᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᑭᒡᒐᖅᑐᑎᐅᔨᐅᖃᑎᒌᒃᑐᓂᒃ, ᐊᒻᒪᓗ ᖁᕕᐊᓇᖅᖢᓂ ᐃᓚᒋᔭᐅᓕᕋᒥ, ᐱᓕᕆᓂᖓ, ᐃᓱᒪᒋᔭᖓ, ᐊᒻᒪᓗ ᐱᔪᒪᓂᖓ 

ᐊᒃᓱᐊᓗᒃ ᐱᒻᒪᕆᐅᓯᒪᓕᕇᖅᖢᓂ. 

 

2. ᑕᐃᒪᐃᑎᑦᑎᑦᑕᐃᓕᒪᓂᖅ ᓄᓕᐊᕐᓂᒃᑯᑦ ᐸᒡᕕᓵᕆᓂᖅ ᐊᒻᒪᓗ ᐸᒡᕕᓵᕆᓂᖅ ᓴᓇᕝᕕᖕᒥᑦ 

ᖁᕕᐊᓱᒃᐳᒍᑦ ᓴᓇᓂᖓ ᑲᔪᓯᓂᖓᓂ ᐱᓕᕆᔭᐅᓂᖓᓂ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ 

ᐃᖅᑲᖅᑐᐃᕕᓕᕆᓂᕐᓄᑦ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᓂᖓᓂ ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕᒥ ᐃᑲᔪᖅᓱᐃᔪᒥᒃ 

ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ (PLE) ᐱᔾᔪᑎᖃᖅᑐᒥ ᓄᓕᐊᕐᓂᒃᑯᑦ ᐸᒡᕕᓵᕆᓂᕐᒥ ᐊᒻᒪᓗ ᐊᓯᖏᓐᓂ 

ᐊᔾᔨᒌᖏᑦᑐᓂᒃ ᐸᒡᕕᓵᕆᓂᕐᓂ ᐊᒻᒪᓗ ᐊᕐᓇᓂᙶᖅᑐᑦ ᐊᖑᑎᓂᙶᖅᑐᑦ ᐋᓐᓂᖅᓯᕆᓂᖅ ᓴᓇᕝᕕᖕᓂ. 

ᑐᓗᖅᑕᕈᑕᐅᔪᑦ ᑲᔪᓯᓂᖏ ᖃᓂᒻᒪᓐᓇᐅᔪᒥ ᐱᔾᔪᑎᒋᓪᓗᒍ, ᐱᓕᕆᐊᖑᔪᑦ ᐅᓄᖏᑦᑑᓚᐅᖅᑐᑦ ᐱᕙᓪᓕᐊᑎᑦᑎᓂᕐᒥ 

ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ ᓱᓇᒃᑯᑖᓂᒃ ᐊᒻᒪᓗ ᑲᑎᒪᓂᕐᓂ ᐃᖃᓗᐃᑦ ᐃᓗᐊᓂ. ᒪᕐᕉᑦ ᑲᑎᒪᓃᑦ 

ᓴᖅᑭᑕᐅᓚᐅᖅᑐᑦ ᐊᕐᕌᓂ ᑐᕌᒐᖃᖅᖢᑎᒃ ᐅᐃᕖᓂᒃ ᐃᓚᒋᔭᐅᔪᓂᒃ ᐊᒻᒪᓗ ᐃᖃᓗᓐᓂ ᓇᒻᒥᓂᖁᑎᒍᑦ 

ᑮᓇᐅᔭᓕᐅᕈᑎᓖᓂᒃ. ᓴᓇᔨᒻᒪᕆᖕᓄᑦ ᐱᕙᓪᓕᐊᓂᕐᒧᑦ ᑲᑎᒪᓂᐅᔪᑦ ᐱᔪᓐᓇᕐᓂᕐᒧ ᐊᒻᒪᓗ ᐃᓚᓕᐅᑎᓂᕐᒧᑦ ᓴᓇᕝᕕᖕᓂ 

ᐋᖅᑭᒃᑕᐅᓯᒪᔪᖅ ᑕᖅᑭᕆᔭᑦᑎᓐᓂ ᐊᕐᕌᒍᑕᒫᑦ ᑲᑎᒪᕕᒡᔪᐊᕐᓂᐅᑉ ᑐᖔᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 

ᐃᓚᒋᔭᐅᔪᓄᑦ.  

 

ᒪᕐᕉᒃ ᐊᕕᒃᓯᒪᔪᑦ ᓇᓗᓇᐃᖅᑕᐅᓚᐅᖅᑐᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒦᒃᑯᓐᓂ ᑲᑎᙵᔪᓂᒃ 

ᓯᕗᓪᓕᐅᑎᑕᐅᓪᓗᑎᒃ ᐊᑦᑕᕐᓇᖅᑑᔪᒥᓇᖅᖢᑎᒃ ᓴᓇᕝᕕᖕᒥ ᐸᒡᕕᓵᕆᓂᕐᒧ ᐊᒻᒪᓗ ᐱᑦᑎᐊᙱᓴᒃᑕᐅᓂᕐᒥ 

ᐱᓕᕆᐊᒃᓴᓄᑦ ᐱᓕᕆᔭᐅᓂᐊᖅᑐᓄᑦ ᑐᕌᒐᐅᓪᓗᑎᒃ: (1) ᓄᓇᑖᓵᕐᓂᑯᑦ (ᐃᓚᖃᖅᑎᒃ ᐊᓯᐊᓂᙶᖅᑐᑦ ᐊᒻᒪᓗ 

ᓄᓇᕗᒻᒥᐅᑦ ᓄᓇᓕᖕᓂ ᐅᐸᒃᑕᐅᒐᔪᖏᑦᑐᓂᙶᖅᑐᓂᒃ); ᐊᒻᒪᓗ (2) ᐃᓄᐃᑦ ᐊᔪᕈᑎᖃᖅᑐᓂᒃ. ᓴᓇᖃᑎᖃᖅᖢᑎᒃ 

ᓄᓇᕗᑦ ᒐᕙᒪᒃᑯᑦ ᐃᖃᓗᐃᑦ ᒥᑦᑕᕐᕕᖓᓂ ᐊᐅᓚᑦᑎᓂᕐᒥ, ᑲᑐᔾᔨᖃᑎᒋᑦ ᐅᐃᕖᒃᑯᑦ ᓄᓇᕗᒻᒥ (l’Association 

des francophones du Nunavut), ᐅᐃᕖᓕᕆᔨᒃᑯᑦ ᓄᓇᕗᒻᒥ (le Carrefour Nunavut) ᐊᒻᒪᓗ 

ᐋᓐᓇᐊᖃᖅᑕᐃᓕᓂᕐᒧ ᑐᓴᐅᒪᖃᑎᒌᑦ ᐅᐃᕖᓄᑦ ᓄᓇᕗᒻᒥ (le Réseau santé en français au Nunavut), 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒦᒃᑯᑦ ᐋᖅᑭᒃᓱᐃᓯᒪᔪᑦ ᐊᑭᓐᓇᕐᒥᐅᑕᒥ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ 

ᐃᓄᒃᑎᑐᑦ ᑐᕌᖓᓪᓗᑎᒃ ᓄᓇᑖᓵᕐᓂᑯᓄᑦ. ᐱᒋᐊᕈᑎᒋᓗᒍ, ᑖᒃᑯᐊ ᐊᑭᓐᓇᕐᒥᐅᑕᐃᑦ ᓂᕕᖓᓂᐊᖅᑐᑦ ᑎᑭᑉᐸᓪᓕᐊᔪᑦ 

ᐃᓂᒋᔭᖓᓄ ᐊᒻᒪᓗ ᖃᔅᓯᒐᓚᖕᓂ ᓂᕈᐊᖅᑕᐅᓯᒪᔪᓂᒃ ᐃᓂᐅᔪᓂᒃ ᐃᖃᓗᖕᓂ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᒃᓴᓂᒃ 

ᐊᑐᐃᓐᓇᐅᑎᑦᑎᔪᓂᒃ ᓄᓇᑖᓵᖅᑐᓄᑦ ᐱᓗᐊᖅᑐᒥ ᑕᐃᒪᐃᑎᑦᑎᑦᑕᐃᓕᓂᖅ ᐸᒡᕕᓵᕆᓂᕐᒥ. ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᕿᒥᕐᕈᓂᐊᖅᑐᖅ ᐱᕕᒃᓴᒃᑲᓐᓂᕐᓂᒃ ᐃᓄᓕᒫᓄᑦ ᑐᓴᖅᑕᐅᔪᒃᓴᓂᒃ ᑕᒪᐃᓐᓂ ᑭᕙᓪᓕᕐᒥ 

ᐊᒻᒪᓗ ᕿᑎᕐᒥᐅᑦ ᐊᕕᒃᑐᖅᓯᒪᔪᓂᒃ ᒥᑦᑕᕐᕕᖕᓂ. 

 

ᑖᔅᓱᒧᖓᒃᑲᓐᓂᖅ, ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ ᓱᓇᒃᑯᑖᒃᑲᓐᓃᑦ ᐋᖅᑭᒃᓱᖅᑕᐅᔪᑦ ᐃᑲᔪᕋᓱᒃᖢᑎᒃ 

ᐊᓯᐊᓂᙶᓯᖅᑐᓕᕆᔨᒃᑯᑦ ᒪᓕᒐᑎᒍᑦ ᖃᐅᔨᒪᔪᕐᔪᐊᓂᒃ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓴᓇᖃᑎᖃᕐᒥᔪᖅ 

ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏ ᓄᓇᕗᒻᒥ ᐊᒻᒪᓗ ᓄᓇᕗᒥ ᒪᓕᒐᕐᓂᐊᖅᑐᓕᕆᔨᒃᑯᓐᓂ ᐋᖅᑭᒃᓱᐃᓪᓗᑎᒃ 

ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ ᓱᓇᒃᑯᑖᓂᒃ ᐊᒻᒪᓗ ᑲᑎᒪᓂᕐᓂ ᑲᒪᒋᔭᖃᕐᓂᐊᖅᖢᑎᒃ ᑐᓗᖅᑕᕈᑎᓂᒃ 

ᐃᖅᑲᓇᐃᔭᕐᓂᕐᒥ ᐊᒻᒪᓗ ᐱᓕᕆᐊᒃᓴᖃᖅᑐᓂᒃ ᐃᓚᓕᐅᑎᑎᑦᑎᓂᕐᒥ. ᓈᓚᐅᑎᕋᓛᑦ ᖃᔅᓯᒐᓚᐃᑦ 

ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᐋᖅᑭᒃᓱᖅᑕᐅᖕᒥᔪᖅ ᑖᔅᓱᒥᖓ ᐱᓕᕆᓂᐅᑉ ᐃᓚᒋᓪᓗᓂᐅᒃ. 

 

ᐱᖃᑖᓂ ᐱᓕᕆᒋᐊᕐᓃᑦ: 

1. ᐋᖅᑭᒃᓱᐃᓂᖅ ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ ᓱᓇᒃᑯᑖᓂᑦ ᓄᓇᑖᓵᖅᑐᓄᑦ ᑐᕌᖓᔪᓂᒃ 

2. ᑐᓗᖅᑕᕈᑎᓂᒃ ᐃᖅᑲᓇᐃᔭᕐᓂᕐᒥ ᐊᒻᒪᓗ ᐱᓕᕆᐊᒃᓴᖃᖅᑐᓂᒃ ᐃᓚᓕᐅᑎᑎᑦᑎᓂᕐᒥ ᓴᓇᖃᑎᖃᖅᖢᑎᒃ 

ᑎᒥᒥᒍᑦ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏ ᓄᓇᕗᒻᒥ ᐊᒻᒪᓗ ᓄᓇᕗᒥ ᒪᓕᒐᕐᓂᐊᖅᑐᓕᕆᔨᒃᑯᓐᓂ 

3. ᐋᖅᑭᒃᓱᐃᓂᖅ ᐃᓄᓕᒫᓂᒃ ᒪᓕᒐᑎᒍᑦ ᐃᓕᓐᓂᐊᕈᑎᒃᓴᓂᒃ ᓱᓇᒃᑯᑖᓂᒃ ᐱᓕᕆᐊᒃᓴᖃᖅᑐᓂᒃ 

ᐃᓚᓕᐅᑎᑎᑦᑎᓂᕐᒥ ᓴᓇᕝᕕᖕᓂ 

4. ᓄᓇᓕᖕᓂ ᑲᑎᒪᓃᑦ ᐱᒋᐊᕐᓗᑎᒃ 2022 ᐅᑭᐊᒃᓵᖓᓂ 

a. ᓴᐳᓐᓂᐊᖅᑏᑦ ᐳᓚᕋᓐᓂᖏ ᐃᖃᓗᖕᓂ − ᔫᓂ 14−ᒧ 15−ᒥ 

5. ᒪᒃᑯᒃᑐᓂᒃ−ᐃᓱᒪᒋᔭᖃᖅᑐᓂᒃ ᐱᓕᕆᐊᖑᔪᓂᒃ ᐅᔾᔨᕈᓱᓕᖅᑎᑦᑎᓇᓱᒃᑐᓂᒃ ᐱᔪᓐᓇᕐᓂᐅᔪᓂᒃ ᐊᒻᒪᓗ 

ᐱᔭᒃᓴᕆᔭᐅᔪᓂᒃ ᐃᒥᐊᓗᖕᓂ ᐊᒻᒪᓗ ᓱᕐᕋᖕᓇᖅᑐᓂᒃ ᓂᐅᖅᑲᖃᑦᑕᕐᓂᖅ ᐸᕐᓇᒃᑕᐅᓯᒪᔪᖅ 

2022 ᐅᑭᐊᒃᓵᖓᓂ 

 

3. ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐃᓚᒌᓄᑦ ᐲᑦᑎᐊᖃᑦᑕᐅᑎᙱᓗᐊᕐᐸᒃᑐᓄᑦ ᓄᓇᕗᒥᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᖁᕕᐊᓱᓚᐅᖅᑐᑦ ᐃᑲᔪᖅᑎᒋᒍᓐᓇᕐᓂᖏᓐᓂ ᖁᓪᓖᑦ ᓄᓇᕘᒥ ᐊᕐᓇᓄᑦ 

ᑲᑎᒪᔩᓂᒃ ᐊᒻᒪᓗ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᖃᓄᐃᓕᐅᕐᓂᖃᖅᑎᑦᑎᓪᓗᑎᒃ ᑎᓯᐱᕆ 6, 2021−ᒥ, 

ᑲᓇᑕᓕᒫᒥᒃ ᐃᖅᑲᐅᒪᓂᖃᕐᓂᕐᒥ ᐊᒻᒪᓗ ᖃᓄᐃᓕᐅᕐᓂᕐᒥ ᐋᓐᓂᖅᓯᕆᑦᑕᐃᓕᓂᕐᒥ ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ 

ᓇᒡᒐᔾᔭᐅᑉ ᐅᓐᓄᖓᓂ. ᖃᓄᐃᓕᐅᕐᓂᖅ ᐃᓚᖃᓚᐊᖅᑐᖅ ᐱᓱᖃᑎᒌᖕᓂᕐᒥ, ᐅᖃᓪᓚᑦᑎᓂᒃ ᓂᐱᖃᖏᓐᓂᕐᒥ 

ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓂᐱᖃᓕᖅᑎᑦᑎᓂᖅ, ᑎᑕᒃᑐᓂᒃ ᐃᓄᒃᓱᒃ ᕿᓚᐅᔾᔭᖅᑎᓂᒃ, ᐊᒻᒪᓗ ᑕᕐᕆᔮᒃᓴᐅᑉ 

ᐊᐃᑉᐸᖓᓂ ᑕᑯᒃᓴᐅᑎᑦᑎᓂᕐᒥ ᐅᓂᒃᑳᖅᑐᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᐊᓐᓇᒃᓯᒪᔪᒥ. 

 

ᖃᓄᐃᓕᕐᓂᖅ ᑲᑎᑦᑎᔾᔪᑕᐅᔪᖅ, ᓴᓇᖃᑎᖃᖅᖢᓂ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᒃᑯᓐᓂ, ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᑎᑎᑦᑎᓚᐅᖅᑐᖅ ᐊᔾᔨᒌᖏᑦᑐᓂᒃ ᑭᒡᒐᖅᑐᐃᔪᓂᒃ ᒐᕙᒪᒃᑯᓐᓂ ᐊᒻᒪᓗ 

ᒐᕙᒪᒃᑯᓂᙶᖏᑦᑐᓂᒃ ᐅᖃᖃᑎᒌᓐᓂᕐᓂ ᒫᔾᔨ 24, 2022−ᒥ. ᑭᖑᓪᓕᕐᐹᖅ ᐅᓂᒃᑳᓕᐊᖅ ᖃᐅᔨᓴᕈᑎᓄᑦ ᐊᒻᒪᓗ 

ᐅᔾᔨᕈᓱᓕᖅᑎᑦᑎᓂᕐᒥᒃ ᐱᓕᕆᐊᓄᑦ ᐃᖏᕐᕋᓯᒋᐊᖅᑎᑕᐅᓚᐅᖅᑐᖅ ᑕᕝᕙᓂ ᖃᓄᐃᓕᐅᕐᓂᕐᒥ. 

ᐱᔪᓐᓇᖅᓯᑎᑦᑎᓚᐅᕐᒥᔪᖅ ᑕᐃᒃᑯᓂᖓ ᓴᓇᖃᑎᒌᒃᑐᓂᒃ ᑭᒡᒐᖅᑐᐃᓂᕐᒥ ᓄᑖᙳᖅᑎᑦᑎᓂᕐᒥ ᐅᖃᐅᓯᖃᕐᓂᕐᓯ, 

ᖃᐅᔨᑎᑦᑎᓂᕐᒥ ᓴᓇᖃᑎᒌᒍᓐᓇᕐᓂᖏᓐᓂ, ᐊᒻᒪᓗ ᐅᖃᖃᑎᒌᖕᓂᕐᒥ ᐊᑐᓕᖁᔭᐅᔪᓂᒃ ᑲᔪᓯᖁᓪᓗᒍ ᐊᐅᓚᔾᔭᒃᑕᐅᔪᖅ. 

ᑎᑎᕋᖅᑕᐅᓯᒪᔪᖅ ᐅᖃᓕᒫᒐᙳᖅᑎᑕᐅᓪᓗᓂ ᒫᔾᔨ 7, 2022−ᒥ ᓄᓇᕗᑦ ᐱᕙᓪᓕᐊᔪᓂᒃ ᐅᖃᐅᓯᖃᖅᑐᒥᒃ 

ᓂᐱᖃᖏᓐᓂᕐᒥ ᐃᓚᒌᓄᑦ ᐋᓐᓂᖅᓯᕆᓂᕐᒥᑦ ᓂᐱᖃᓕᖅᑎᑦᑎᓂᖅ, ᐃᓚᒋᔭᐅᓪᓗᓂ ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓᓂ. 

4. ᐊᐅᓚᑦᑎᓂᕐᒥ ᑲᓇᑕᓕᒫᒥᑦ ᐊᓯᖏᓐᓂᒃ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᓕᕆᖃᑕᐅᔪᓂᒃ 

ᐊᕐᕌᒍᓕᒫᒥᒃ, ᑭᒡᒐᖅᑐᖅᓯᒪᔭᕗᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑲᓇᑕᓕᒫᒥᑦ ᑲᑎᒪᑎᓪᓗᒋᑦ ᐊᒻᒪᓗ 

ᐅᖃᖃᑎᒌᖕᓂᕐᓂ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ, ᐃᓚᖃᖅᖢᓂ ᑲᑎᒪᔨᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᓂᒃ 

ᑲᓇᑕᒥ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᑭᐳᒃᑎᖃᑎᒌᓂᒃ ᑲᑎᙵᔪᓂᒃ, ᐊᕐᕌᒍᑕᒫᑦ ᑲᑎᒪᓂᕐᓂ ᑲᓇᑕᓕᒫᒥ 

https://www.lawsociety.nu.ca/en/family-violence-prevention-resources
https://www.lawsociety.nu.ca/en/family-violence-prevention-resources
https://www.lawsociety.nu.ca/sites/default/files/News/Public%20Notices/LSN_FAIA%20Final%20Public%20Report_Dec%2015%202021.pdf
https://www.lawsociety.nu.ca/sites/default/files/News/Public%20Notices/LSN_FAIA%20Final%20Public%20Report_Dec%2015%202021.pdf
https://www.nunavutnews.com/marketplace/breaking-the-silence/

ᖃᓄᐃᒋᐊᖅᑎᓂᒃ ᑲᑎᒪᔨᓂᒃ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐃᓄᑐᐃᓐᓇᕐᓄᑦ ᐊᒻᒪᓗ ᐃᓚᒌᓄᑦ 

ᐱᔾᔪᑎᖃᖅᑐᓂᒃ ᐊᒻᒪᓗ ᑲᓇᑕᓕᒫᒥ ᖃᓄᐃᒋᐊᖅᑎᓂᒃ ᑲᑎᒪᔨᓂᒃ ᓯᕗᓕᖅᑎᓄᑦ ᑭᐳᖓᓂ ᐊᑐᐃᓐᓇᖃᖅᑎᑦᑎᓂᖅ 

ᒪᓕᒐᓕᕆᓂᕐᒥᒃ ᐅᑭᐅᖅᑕᖅᑐᒥ ᐊᒻᒪᓗ ᓄᓇᓕᖕᓂ ᐅᐸᒃᑕᐅᒐᔪᖏᑦᑐᓂᒃ. ᐊᕐᕌᒍᑦᑎᓐᓂ, ᐅᓄᖅᑐᑦ ᐅᖃᖃᑎᒌᓐᓃᑦ 

ᑐᕌᒐᖃᖅᓯᒪᔪᑦ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐅᓂᒃᑲᐅᓯᖃᖅᑐᓂᒃ ᓄᕙᒡᔪᐊᕐᓇᖅ-19 ᐊᒥᓱᓄᑦ 

ᖃᓂᒻᒪᓐᓇᐅᔪᒥ. ᑕᐃᒪᐃᒐᔪᒃᑐᖅ, ᑖᒃᑯᐊ ᐅᖃᖃᑎᒌᖕᓃᑦ ᐱᕕᒃᓴᖃᖅᑎᑦᑎᓯᒪᕗᑦ ᐃᓕᑦᑎᓂᕐᒥ ᐊᑐᐃᓐᓇᖃᖅᑎᑦᑎᓂᖅ 

ᒪᓕᒐᓕᕆᓂᕐᒥᒃ ᐊᑲᐅᙱᓕᐅᕈᑕᐅᔪᑦ ᒥᒃᓵᓄᑦ ᐊᒻᒪᓗ ᓄᑖᖑᓂᖅᓴᓕᕆᓂᕐᓂ ᐊᓯᖏᓐᓂ ᑲᓇᑕᒥ 

ᐱᔪᓐᓇᕐᓂᖃᖅᑐᓂᒃ, ᐃᑲᔪᓱᐃᖃᑕᐅᓪᓗᑎᒃ ᓄᓇᕗᑦ ᓴᓇᓂᕆᔭᖏᓐᓂ ᑖᔅᓱᒥᖓ ᐱᔾᔪᑎᖃᖅᑐᓂᒃ. 

 

ᒍᓘᕆᔭ ᐊᒻᒪᓗ ᕕᒃᑑᕆᔭ ᖃᐃᖁᔭᐅᓚᐅᖅᑐᑦ ᒪᓕᒐᓕᕆᔨᐅᒃ ᐊᖓᔪᖅᑳᖓᓂ ᑲᓇᑕᒥ ᐃᖅᑲᖅᑐᐃᕕᕐᔪᐊᒥ ᐸᕗᓕ 

ᒥᒃᓛᒃᓕᓐᒧᑦ ᑎᑎᕋᖁᔭᐅᓪᓗᑎᒃ ᑎᑎᕋᖅᓯᒪᔪᒥᒃ ᓄᓇᕗᑦ ᒥᒃᓵᓄᑦ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ 

ᑎᑎᕋᖃᑦᑕᖅᑕᖓᓄᑦ ᑭᒡᒐᖅᑐᐃᔩᑦ ᐱᕙᓪᓕᐊᔪᖁᑎᖓᓂ. ᑎᑎᕋᓚᐅᖅᑐᑦ ᓇᖕᒥᓂᖅ ᐱᔪᓐᓇᕐᓂᖓᓂ ᐊᑐᖅᖢᓂ 

ᑭᒡᒐᖅᑐᐃᒻᒪᕆᖏᖦᖢᓂᓕ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ, ᖁᕕᐊᓱᓚᐅᖅᐳᑦ ᑕᑯᑎᑦᑎᓪᓗᑎᒃ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓴᓇᓂᕆᔭᖏᓐᓂ ᐱᐅᓯᑎᑦᑎᓇᓱᒃᑐᒥᒃ ᐊᑐᐃᓐᓇᖃᖅᑎᑦᑎᓂᖅ 

ᒪᓕᒐᓕᕆᓂᕐᒥᒃ, ᓇᓗᓇᐃᖅᓯᓪᓗᑎᒃ ᐱᔭᒃᓴᐃᑦ ᐱᓕᕆᐊᕆᔭᐅᔭᕆᐊᖃᕐᓂᖏᓐᓂ. 

 

ᐱᖃᑖᓂ ᐱᓕᕆᒋᐊᕐᓃᑦ: 

• ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᓴᓇᔨᐅᒐᓗᐊᖅᑎᓪᓗᑕ 

ᑭᒡᒐᖅᑐᑎᐅᔨᐅᖃᑎᒌᖑᓪᓗᑕ, ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐊᑲᐅᙱᓕᐅᕈᑕᐅᔪᖅ 

ᐃᓱᒫᓘᑕᐅᓪᓗᓂ ᑕᒪᐃᓐᓄ ᒪᓕᒐᑎᒍᑦ ᓴᓇᔨᒻᒪᕆᖕᓂ ᓄᓇᕗᒻᒥ. ᐃᓚᒋᔭᐅᔪᑦ ᑭᓇᒃᑯᑐᐃᓐᓇᐃᑦ 

ᐃᓱᒪᒋᔭᖃᖅᐸᑕ ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᒋᐊᖅᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ 

ᐃᓚᐅᖃᑕᐅᔪᒪᒃᐸᑕ ᑖᒃᑯᓂᖓ ᐅᖃᖃᑎᒌᖕᓂᐅᔪᓂᒃ, ᓯᕘᕋᑦᑕᐃᓕᒋᑦ ᐅᕙᑦᑎᓐᓄ ᑐᓴᕋᓱᖕᓂᕐᒥ, 

ᖁᕕᐊᓱᖕᓂᐊᖅᑐᒍᑦ ᐃᓕᖕᓂᒃ ᑐᓴᖅᑎᑕᐅᓂᕐᒥᒃ. 


